
ผูก ๑๔ มูลศาสนาผูกนี้ คันธิยะสามเณรลิขิตเมื่อสถิตศาลา

ปฏิบัติครูบาเจ้าญาณสมุทรสุดเสี้ยงแล นิพพานะปัจจะโย

โหนตุเมนิจจังธุวังแท้ดั่งเทอะ

ต�ำนานมูลศาสนา ผูก ๑๔

	 พญาก่จารจาก่อนว่า ดูราลุง ธาตุพระพุทธเจ้าโคตมะเจ้ายังปรากฎใน

ชนบทที่อยู่ลุงโพ้นรือ เมื่อนั้นท่านมหากะฏุมพิกะนั้นกล่าวว่า ข้าแห่งมหาราช

เจ้า มหาเถรเจ้าตนนึ่งชื่อว่า มหาเทวะเถรข้าก่ได้อุปัฏฐากแท้ดีหลีเจ้าไทก่ยังได้

ธาตุนลาฏดูกหน้าผากพระพุทธเจ้าเราประมาณเท่ามณฑลด่ังหน้าแว่นดีหลีมา

แต่ชุมพูทีปโพ้นก่อยังอยู่จนบัดนี้  พั่นธาตุพระพุทธเจ้านั้นก่อยังเปล่งรัศมีทั้ง

หกอันหื้อเรืองทั้งอากาศเป็นดั่งพระอาทิตย์ออกได้แลพันดวงน้ันดีหลีแล 

ชนบทอันน้ันเกิดเป็นโกลาหลดั่งพระพุทธเจ้าเกิดมาในโลกนี้ดีหลีนา พญา

ได้ยนิข่าวสารอนัอดุมดัง่อัน้ก่อบังเกดิโสมนัสสะมากนกัก่อบังคบัหมูภ่ณัฑาคารกิะ 

คือชาวบ้านว่าสันน้ี ดูราเพิ่นทั้งหลายสูจุ่งแต่งวัตถุอันควรปูจาลุงกู ท่านมหา

กาลแต่งมหาปัณณะแสนนึ่งแลรถอันเทียมไปด้วยม้าสินธุวสี ตัวอันมีวรรณะ

ด่ังดอกยางพรายแล้วไส้ อลังการพร้อมชุตัว ถัดน้ันม้าที่นั่งอันประกอบด้วย

แก้ว คือว่าอานแก้วและแถบค�ำ แคมค�ำ ไว้หื้อลุงกูจ�ำน�ำข่ี

	 ถัดนั้นนาที่อันมีนั้นไว้หื้อกูชุปี ถัดนั้นเครื่องอลังการอันเพิงเสี้ยงเป็นต้น 

ว่าคะโจมหัวอันผะจิตรด้วยแก้ว ถัดนั้นข้าญิงร้อย ข้าชายร้อยนึ่ง วัตถุทั้งมวลสู

จุ่งน�ำมา เราจักปูจาท่านลุงมหากาลอันมีค�ำจาอันผะจิตติดด้วยธาตุวรรณนา

อันเขามาอาณารัฐะเรานี้ เท่าว่าพญาก่หื้อไปเอาเคร่ืองปัณณาการไปถวายแก่

ท่านมหากาลแล้วหื้อตีกลองป่าว พั่นว่าหมู่เสนามาพร้อมแล้วก่เอาท่านมหา

กาลไปน�ำก่อนหน้า ไปเถิงท่ีควรส�ำราญก่หื้อแปงขันธาวารแวดไว้แล้ว ในวันรุ่ง

ก่จิ่งไปสู่ส�ำนักมหาเถรเจ้ากับด้วยท่านมหากาลไหว้แล้วนั่งอยู่ที่นึ่งอันควรวัน

น้ันแล มหาเถรเจ้าถามพญาว่า ดูรามหาราชท่านมาด้วยเหตุใดนั้นจา พญาจิ่ง

ไหว้ว่า ภันเต ข้าแก่เจ้ากู นลาฏธาตุพระเจ้ากูว่าอั้นนา ตูข้าใคร่มาไหว้ธาตุเจ้า

องค์ผาเสริฐแล มหาเถรเจ้ากล่าวว่า ผิดั่งอั้นดีนักแล มหาราชจักได้ไหว้นลาฏ

ธาตุเจ้าก่เป็นอันยากแท้นา เจ้าไทก่ไปไขโกศธาตุเจ้าหั้นแล พญาก่ออกไปช�ำระ

ด้วยน�้ำมุทธาภิเษก

	 ได้สิบหกคะออมแล้วก่นุ่งผ้าขาวบริสุทธิ์แล้วก่สไบผ้าบ่าซ้ายแล้วเลิก

คะพุ่มมือตั้งเหนือขะหม่อม แล้วก่เข้ามานั่งอยู่ท่ีอันควรแก่ตน แล้วก่ไหว้ด้วย

รัมณะปีติก่โถมะนาด้วยกถาว่าดั่งนี้ ปะนะมีปาเธมหาวิระจักกะติตะ ตะเลปา

เทสุเภนันทิเตนะระเทวะหิอะมรินเท นะวันทิเตโลกะนาโถตุวัง เอโกสะระณะ

สัพพะปานินะโลเกตะยาสะโม นัตถิตาเรสิชะนะปะตัง พะหุงภะวัณณะเวมะ

ยะภันเต นิมุคคาฑีฆะสัมภะเว อะปะตะเณ อะปะติฏเฐ สะสาเรมะจิรังตะห ิ

เอตะระหิ ตุมเห อาสะชะปะติตฐัง อธิคัสสะติเรตุมหังสาสะนังปุตวาเล อันมี

พื้นหากแขวด อะระทีณณาวะตะวัณณะ ว่าดั่งนี้ มหาวิระ ข้าแห่งพระพุทธเจ้า

ตนมีเพียร อะหัง อันว่าข้า ปะนะมามิ ก่นบไหว้บัดนี้แล ปาเท มักว่า ปาทะยุค

คะเล ยังคู่ฝ่าตีนทั้งสอง จักกะกิตะ กฎหมายด้วยลายทั้งหลายได้ร้อยแปด สุเส 

อันงามยิ่งนัก ปาเท ยังตีน ตะวะ แห่งพระพุทธเจ้า นะละเทเวหิ มักว่า จักกะ

วัตตาทิหินะระเทเวหิ เป็นต้นว่าพญาแลคนท้ังหลาย

	 มีต้นว่าดั่งนี้ จักกะวันทิเต หากควรไหว้ ปาเท ยังตีน ตะวะ แห่ง 

อมะรนิโทนะ รอืพญาเทวดาทัง้หลายมต้ีนว่า พญาอนิทร์นัน้ วนัทติวา หากควรไหว้ 

นาโถ มกัว่า นานาถงั อนัว่าข้าแห่งพระพทุธเจ้า ตวุงั อนัว่าพระพทุธเจ้า เอโกจะ

อะทุติโย หาเปรียบถ้วนสองบ่ได้ สะระณังคะโต กระท�ำเป็นที่เพิ่ง สัพพะปานิ

นะ แก่สัพพะสัตว์ทั้งมวล สะโม มักว่า โยโสสะโต อันว่าสัตว์ผู้ใดผู้นึ่งอันจัก

เสมอ สัตตะยา กับด้วยพระพุทธเจ้า นัตถิ ก่บ่มีแล โลเก มักว่า สะเทวะโลเก 

ในโลกน้ีกับทั้งเทวโลก ตุวัง อันว่าพระเจ้า เรสิ มักว่า ตะเรสิเอวะ เทียรย่อม

ข่ามแท้ ชะนาตะ มักว่า ชะนะสะมะหัง ยังอันชุมนุมฝูงสัตว์ คะหัง มักว่าแท้แล 

ภนัเต ข้าแห่งพระพทุธเจ้า มะยงั อนัว่าตขู้าทัง้หลายนี ้มคุคา อนัจมอยู ่ยัสมิงภะ

วัณณะเว ในมหาสมุทร คือว่าภาวะสงสารอันได้ ฑีฆะสะมะสัมภะเว มักว่า 

อะนาทิเกสัมภะเว อันเป็นและยากนัก คือว่ากว้างหาเก๊าบ่ได้ อัปปะตะเน อัน

ปราศจากที่เพ่ิง อัปปะติตเฐ อันหาท่ีจั้งที่ยั้งบ่ได้ มะยัง อันว่าตูข้า สังสารามา 

ก่ท่วนเทียวไปมาในสงสาร

	 คือเกิดไจ้ๆ ตะหิภวัณณะเว ในมหาสมุทรคือว่าภาวะสงสารอันน้ันจิ่ง

จีรังนานนักแท้แลมะยัง อันว่าเราทั้งหลาย อาสะชะสะมาคันตา ได้มาประสบ

พบ ตุมเห ยังพระพุทธเจ้า เอตะระหิ ในกาละบัดนี้ อาธิคะจะเร มักว่า อธิ

คัสสัยยามะ ก่ควรได้เถิง ปติฏฐัง มักว่า นิพปานะสังขาตังปฎิตถัง ในที่จ้ังอัน

กว้างกล่าวคือว่านิพพาน นัยยะคะมะยัง อันว่าตูข้า ฏุตวาสะวะเสนะฏุตวา 

ได้ถูกต้องด้วยสติอันได้สดับรับฟัง สาสะนัง ยังค�ำสอน ตุมหากัง แห่ง

พระพุทธเจ้า อะระติณณามัคคัง ได้ข้ามภะวัณณะวา มักว่าภาวะสงสาร อะ

วัณณะวา จากมหาสมุทรคือสภาวะสงสารนี้ชะแล ในขณะเมื่อพญากล่าว

พรรณานมัสการแล แล้วอันว่ารัศมีมีวรรณะด่ังค�ำออกหลายแถวนักก่กลับออก

จากธาตุดูกหน้าผากพระพุทธเจ้านั้นแล้ว ก่แผ่ไปท่ัวทิศทั้งแปดแล้ว ครอบปก

ภายบนแห่งลังกาทีปอันได้ หกสิบเก้าโยชนะนั้น ประเหียรดั่งหดหล่อด้วยแถว

น�้ำนั้นมีแล พญามหานาคะนั้นก่อบังเกิดหนังหัวพองสยองเส้นขนลุกด้วยก�ำลัง

ปีตมีิหวัใจเป็นดัง่จกัแผ่ไปด้วยก�ำลงัโสมนสัสะ เหมือนดัง่จกัผดัขึน้ไปในอากาศได้ 

บัดเดียวนั้นก่อออกจากโรงธาตุแล้ว ก่อนั่งอยู่ท่ีควรกับด้วยมหาเถรเจ้า

	 แล้วกล่าวเซิ่งมหาเถรเจ้าว่าสันนี้ เจ้ากูหื้อธาตุเจ้าแก่ตูข้าเป็นดั่งรือจา 

มหาเถรเจ้าได้ยินก�ำพญากล่าวสันนี้เจ้าจิ่งกล่าวว่าดีนักแล พระพุทธเจ้าเราเมื่อ

ยงัทรมานวนันัน้แล ยงัท�ำนายไว้ว่าสนันี ้ยงัมพีญาตนนึง่ ชือ่ว่า กากะวณัณะตสิสะ 

อันเป็นพงศามหาราชอันได้ฐะปันนาธาตุเจ้าไว้ภายบนแห่งขุนน�้ำสระอันนึ่งชื่อ

ว่า วระภัสสะ ในที่ใกล้แห่งสระอันชื่อเสรุแทบฝั่งหนใต้ต้นไม้มหาวารุกะคังคา

แล้วจักได้กระท�ำมหาเจติยะหลังนึ่งใหญ่นัก ในที่น้ันจักได้ช่ือว่า มหาติสสะมหา

วิหารหมื่นชะแล บ่เท่าแต่พระพุทธเจ้าท�ำนายตวายไว้ส่ิงเดียวนา พระก่ยังไป

เข้าผละสมาบัติกับด้วยขีณาสะวะท้ังหลาย ประมาณ ๕๐๐ ตน แผ่นดินก่ร้อง 

เมฆะตือกันเป็นอันนึ่งอันเดียว พระพุทธเจ้าออกจากสมาบัติแล้วก่ไปแวดที่นั้น

สามรอบ แล้วก่จิ่งเมือสู่ชัมปูทีปโพ้นวันนั้นแล เหตุอั้นมหาราชจุ่งรับเอาธาตุเจ้า

ควรแท้แล เจ้าไทบอกหื้อพญารู้แต่มูละมูลามาสันนั้นแล้ว ก่ห้ือนลาฏธาตุเจ้า

แก่พญาวันนั้นแล พญาเอาธาตุแต่มือมหา

	 เถรเจ้าแล้วก่หื้อกระท�ำขะอูบหื้อเป็นสี่จตุรัสสะแล้วก่รับเอาธาตุเจ้าใส่

ในขะอูบนั้นแล้วก่ต้ังไว้ในท่ีอันควรแล ก่หื้อห้างราชรถอันเทียมด้วยม้าสี่ตัว ก่

ห้ือบ่าวชนบทมาไหว้ธาตุเจ้าแล้วก่เอาอูบธาตุเจ้าขึ้นตั้งในรถ แล้วก่แต่งรักษา

ดีแล้วก่อหื้อตีตุริยะนนตรีปูจาแล้ว ก่เข้าไปไหว้มากนัก ปูจาแล้วก่เข้าไปไหว้

มหาเถรเจ้าด้วยอันระธาน มหาเถรเจ้าว่าด่ังนี้ เจ้ากูจุ่งเมือกับตูข้าเมืออุปัฏฐาก

ธาตุพระพุทธเจ้าควรชะแล มหาเถรเจ้าได้ยินก�ำพญาก่จารจากับด้วยพญาว่า 

ดูรามหาราช ดีนักมหาราช จุ่งเอาธาตุเจ้าเมือก่อนเราเทอะ ก่หากจักเมือตาม

หลังชะแล เจ้าไทก่สั่งท่านมหากาลอันเป็นทายะกะตนแล ก่เมือตามเพ่ือ

อุปัฏฐากธาตุพระพุทธเจ้าวันนั้นแล พญาก่น�ำเอาธาตุพระพุทธเจ้าเมือด้วยล�่ำ

ดับคราวทาง เถิงท่ีใกล้มหาคามก่จิ่งบังคับอ�ำมาตย์ผู้นึ่ง หื้อลงเมือก่อนด้วยค�ำ

ว่าสันนี้ มึงจุ่งเมือประดับเมืองเราทั้งมวลหื้อหยาบต้นกล้วยต้นอ้อย หื้อกางช่อ

น้อยตุงไชยยายแต่เวียงออกมาท้ังสอง ถราบข้างทางหลวง หื้อต้ังไว้ยังไหอัน

เต็มด้วยน�้ำทุกประตูบ้าน แล้วหื้อป่าวชาวเมืองทั้งหลาย

	 หื้อนุ่งผ้าผืนขาวบริสุทธิ์ มีมือถือคันธมาลาประทีด หื้อมายายสอง 

ถราบข้างหนทางเพื่อปูจาธาตุเจ้า ถัดนั้นจุ่งแสกรายดวงดอกอันมีวัณณะ ๕ 

ประการ ต่อเท้ารอดธาตุเจ้านั้นแล เมื่อน้ันมหาอ�ำมาตย์รับเอาอาชญาพันก่ล่วง

เมือพิจารณาประดับมัคคามะบัวรมวลแล้วก่ขึ้นมาบอกแก่พญาแล้ว พญาก่หื้อ

ตีกลองร้องป่าวหื้อรู้ข่าวจะเสด็จเมือสู่เมืองด้วยเสียงสาธุการนันเนืองทุกท่ีท้ัง

เมือง มีเสียงสาสาด้วยเสียงตุริยะหลายส�่ำ กลองน้อยพร้อมด้วยอะเนกาจะรุก

ขับโปกวัดแกว่งผ้าปูจาคนฝูงมีศรัทธาตบต้นแขนแล่นลุกฟ้อนแกว่งผัดบัวบาน

ด้วยเสียงสาธุการในเมืองมหาคามที่น้ัน ปางนั้นเป็นเสมือนอันม่วนดินฟ้าร้อง

เถิงมหาสมุทรโพ้นแล ถัดนั้นพญาก่ห้ือปละปล่อยฝูงคนอันอยู่ในทัพแลในคอก

ห้ือเขาออกขัดสีช�ำระดีหมดใหม่ หื้อเข้าในใจ ห้ือเขาเข้ามาไหว้ธาตุพระพุทธเจ้า

ชุคนเทอะ กันว่ามาทูลเรียนธาตุพระพุทธเจ้ารอดเมืองแล้ว พญาก่หื้อบอกแก่

ชาวเรือนหลวงท้ังหลาย หื้อหมู่นางทั้งหลายมีใจชมชื่นตื่นด้วยศรัทธา มีมือถือ

คันธะดอกไม้เข้ามาไหว้ชุคนเทอะ 

	 ถัดนั้นพญาก่หื้อหาช่างทั้งหลายมากระท�ำสร้างกุฏิเพื่อจักไว้ธาตุเจ้า บ่

ไกลแต่โรงหลวงเท่าใด ประดับด้วยลายลักษณ์จักรอันประเสริฐจิตระปริมวลแล 

จ่ิงลาดผ้าอันปริสุทธาประดับดาวค�ำแล้วดาวเงินดาวแก้ว พ้อยหื้อริจนามัณฑะ

แก้วภายในเร้าพ้อยหื้อรจนาขะอูบธาตุเจ้าอันแล้วด้วยแก้ว ๗ ประการ นลาฏ

ธาตุเจ้าใส่ในขะอูปแก้ว แล้วก่ยกขึ้นต้ังไว้ในแท่นแก้ว แล้วก่หื้อเวียนวัดด้วยผ้า

อันผะจิตรด้วยลายต่างๆ แล้วก่กระท�ำสาธุการปูจามากนักวันนั้นแล ในปักขะ

ทัง้หลายก่กระท�ำปจูาทกุวนัแล ในวันปักขะสบิห้าค�ำ่แลเดอืนเป็งน้ัน สภณัณะระสี 

ก่เปล่งออกหื้อสัตว์ทั้งหลายได้สาธุการชื่นชมบานทุกปักขะแล คนทั้งหลายหัน

ก่ยินดีอัศจรรย์มากนัก ก่บังเกิดโสมนัสสะพุทธารัมณะปีติ ก่เอากันมากระท�ำ 

บุญรักษาศีลห้าศีลแปดแล อุโปสถะศีลอันปักขะเทียรย่อมเอาสรณาคมว่า 

พุทธะ ธรรมะ สังฆะ ชุคนดีหลี ถัดนั้น พญาก่หื้อค�ำสอนแก่คนทั้งหลายว่า สูจุ่ง

ภาวนาเมตตา กรุณา มุทิตา อุเบกขา จุ่งกระท�ำครบย�ำพ่อแม่แลผู้เฒ่าผู้แก่

ในขะกูลตนเทอะ

	 ในกาละนั้น คนทั้งหลายก่ปัจจะปัจจัยทั้ง ๔ แก่พระสังฆะเจ้าชุวัน 

แล้วถัดนั้นสูจุ่งเอาเจ้ากูสังฆะแต่พ่อแม่ได้อุปัฏฐากจุ่งกับตามชุคนเทอะ พญา

ก่อสั่งสอนยังปัชชานะราชดั่งอั้น เขาก่เอากันกระท�ำบุญรักษาศีล กันว่าเมี้ยน

ปัญจะขันธะก่เอากันเมือเกิดในเทวะโลกโพ้นก่มีวันนั้นแล พันพญาก่หื้อสร้าง

อารามท้ังหลายได้ร้อยหลัง มีต้นว่า ศาลาละกะวิหารแลสะสันตาคิรีวิหารแล 

หื้อเป็นที่อยู ่สังฆะคณาเจ้าทั้งหลาย เป็นต้นว่า มหาอริฐะเถรเจ้าอุปัฏฐาก 

ชินธาตุเจ้าถราบต่อเท้าอันนอนแลบ่ลุกได้ จิ่งรับลูกชายตนผู้พี่ชื่อว่า สัฏฐาลังกา

ติสสะ นั้นมาสั่งไว้ว่า ดูราเจ้าราชบุตรรู้ชุอันว่า ดูราเจ้าราชบุตร ดั่งได้ยินว่า 

เสียงสืบสืบมาแต่เมื่อมหาเทวะเถรเจ้าว่า ยังมีพญาตนชื่อว่า กากะวัณณะติสสะ

อันเป็นพงศาแห่งเราพ่อลูกนี้ 

	 จักได้ฐะปันนาธาตุเจ้าไว้ในเจติยะในวิหารอันชื่อว่าติสสะมหาวิหารนั้น

หมื่นชะแล  ถัดนั้นเจ้าอย่าได้ประมาทะในราชกิจแห่งเราแลอุปัฏฐากแก้วเจ้า

ท้ังสามอย่าขาดเทอะ พญากันว่าหื้อก�ำสอนแก่ลูกตนแล้ว ก่จุติไปสู่เทวโลกวัน

น้ันแล เหตุอานุสาระณิยะกถามีด่ังนี้ ราชามหานาคะวะโรยะสะสิกัตว๋า ปิระ

ชังมติมาสุสัทโธ มาเนถะสังฆะจะตุปัจจะเยหิ อะคาอะโสโกจะละเทวะโลกัง 

ดั่งนี้ ราชามหานาคะวะโร มักว่า มหานาคะตะโรราชา อันว่าพญาตนผะเสริฐ

ช่ือว่า มหานาคะยะสะสิ มักว่า ปริวารัสสัมปันโน อันประกอบด้วยบริวารอัน

มาก มะติมา มักว่า ปะญะวันโต อันมีผะญา สุทโธ อันมีศรัทธา ปริสุทธะกัตวา 

เสวยแล้ว ระชังปิ แม่นยังราชสัมปัตติก่ดี มาเนชะ ท่านก่อกระท�ำอันปูจาสังฆะ

ยังอริยะสังฆะ จตุปัจจะเยหิ ด้วยปัจจัยทั้งสี่แล พญานั้น อะโสโก อันปราศจาก

โสลก ระตะนะตะยะรัมมะณะเสนะ ด้วยสติแห่งอารมณ์ในแก้วทั้ง ๓ กินทาน

	 สีลาที่อารัมมะณะเสนะ คืออารมณ์ทานะศีลาก่ดี อะคา มักว่า คะโต 

ก่อไป ปะรังเทวะโลกัง สู่ตุสิตาสวรรค์เทวะโลก ปฏิสันธิวะเสนะ แท้ไส้ในเมื่อ

กระท�ำสรีระพญาตนพ่อแล้ว ท่านตนลูกคือว่า สัฏฐากาติสสะกุมารก่แทนราช

สัมปัตติ แล้วพญาก่กระท�ำปฎิบัติปูจาแล อามิสสะปูจายังธาตุพระพุทธเจ้าด้วย

ด่ังพญาตนพ่อหากสั่งนั้นชุอันหั้นแล ก่เข้าไปอุปัฏฐากธาตุเจ้าหั้นแล วันแล ๓ 

คาบอยู่ปฏิบัติในราชสัมปัตติสิ้นกาละอันนานแล้วก่ห้ือสร้างมหาวิหาร ๓ อัน 

คือว่า ธรรมะวิหาร มหาธรรมวิสาวิหารแล เสละภะยะวิหารแล้วก่ถวายแก่มหา

ติปิฏกะมหาโคธาภะยะเถรเจ้าอันเป็นสัทธิวิหาริกแห่งอริฏฐะเถรเจ้านั้นแล ก่

รับลูกตนมาผู้ช่ือว่า โคธาภะยะกุมาร ห้ือค�ำสอนชุอันแล้วก่บอกธาตุวังสะไว้

ด้วยดั่งพ่อตนสั่งชุอันว่าเจ้าอย่าได้ประมาทะในนลาฏธาตุเจ้าสักอันเทอะ กันว่า

กล่าวแล้ว ก่จุติไปเอาปฏิสนธิในสวรรค์เทวโลก เหตุอนุสสาระนิยะกถาว่าสันนี ้

	 อัฏฐาละโหนามะวะระราชาวะโร มหานัสสัฏฐะกะโรคุโณระโยโส

ธาตุบูชาวิปุรัง อะเนกะธาตุกัตวาคัตโต เทวะโลกัง ดั่งนี้ โยวะระราชาวะโร 

อนัว่าพญาตนประเสรฐิตนใด มหาชนัสสฏัฐะกะโร อนักระท�ำหือ้เป็นประโยชนะ 

แก่หมู่คน คุณะระละโย อันเป็นที่ต้ังแต่คุณท้ังหลายมี ทานังปัจจะยังยัฏฐาละ

โกนามะ อันมี อานินทิตวา ชื่อว่า ยัฏฐากากะโสวะโร อันว่าพญาใหญ่ 

ตนนั้น กัตวา กระท�ำแล้ว ธาตุปูชัง ยังอันปูจา ตุวิปุลลัง อันกว้างขวางนัก 

อะเนกะธา นึ่งประการอันมาก อนินทิโต มักว่า ปะสังสะนิโยคัง ควรสักเสิญ

มากนัก คะโต ก่ไป เทวะโลกัง สู่เทวะโลกแท้ไส้ ถัดนั้นโคธานะยะกะกมุารก่ได้

เสวยเมอืงแทนพ่อตน ก่กระท�ำปฏบิตัปูิจาบ�ำเรญิธาตเุจ้าแลสังฆะด้วยด่ังพ่อตนสัง่

ไว้ชุอนั มันก่ได้ฆ่าน้องตนอันอยู่ในโคฐคามได้สิบคนแล ภายลูนสร้างวิหารได้

พันอันเพื่อเป็นฑัณฑกรรมหื้อหายโทษนั้นเป็นต้นว่า 

	 มติกะเลนะวิหาร ขิณะเสละวิหาร นาคะปะตะนะวิหาร กุมพะเสละ

วิหาร เจติยะปัพพะตะวิหาร กะณิกะเลนังวิอัมพุเสละวิหาร ติณฑะกะวิหาร วา

รุกะติรุวิหารก�้ำนึ่ง ฝ่ายน�้ำก�้ำนึ่งฝ่ายนี้ก่ ๕๐๐ หลังฝ่ายนั้นก่ ๕๐๐ หลังบัวรมวล

แล้ว ก่หยาดน�้ำตกในมือมหาโคธายะเถรเจ้าอันมีชื่อเป็นด่ังช่ือพญาอยู่ใน 

หัตโถด้วยชนบทนั้นหั้นแล พญาก่บ�ำเริญอุปัฏฐากพระธาตุเจ้าถราบต่อเท้าชีวิต

เถิงกาละเมื่อน่ังนอนแลลุกบ่ได้ จิ่งเรียกลูกชายตนผู้ชื่อว่า กากะวัณติสสะนั้น

มาแล้ว ก่กอดคอลูกรักอัคคะบุตรแห่งตนว่า ดูราเจ้ากากะวัณติสสะลูกรักแก่

พ่อนลาฏธาตุเจ้าเรานี้นาหากเป็นที่ปูจาแห่งพงศาเราท้ังหลาย พ่อลูกสืบ

ปรัมปรามาถราบเถิงเจ้าบัดนี้แล ดั่งพ่อได้ยินสืบสืบมาแต่มหาเทวะเถรเจ้าอัน

เป็นครูแก่ปู่หม่อนเจ้าบอกสืบมาว่า เมืองเจ้าจักได้ฐะปันนานลาฏธาตุน้ีไว้ อันมี

ในที่ใกล้สระอันนึ่ง ชื่อว่า เสรุสระ อันมีหนข้างใต้แห่งมหาคังคาน้ันแล้ว

	 จักได้กระท�ำสังฆะอารามในท่ีน้ัน มีช่ือว่าติสสะมหาวิหารว่าอั้นนา 

เหตุอ้ันกันว่าเม้ียนอายุกูพ่อแล้ว เจ้าจุ่งเอานลาฏธาตุเจ้าไปฐะปันนาไว้ในที่นั้น

สำ
นัก
ศลิ
ปะ
แล
ะวั
ฒน

ธร
รม

 มห
าว
ทิย
าล
ัยร
าช
ภัฏ
ลำ
ปา
ง



258ตำ�นานมูลศาสนา 258ตำ�นานมูลศาสนา

เทอะ พญากันว่าหื้อก�ำสอนแก่ลูกตนแล้ว ก่เอาปฏิสนธิแต่หน้าจุติในสวรรค์

เทวโลกวันนั้นแล เหตุอนุสาระนิยะกถาว่าดั่งนี้ โยธาภะโยนามะ มะหิสสะโรโย 

มหาชะเน กาสะยิอับปะมัตโต โสธาตุปูชังวิปุลลัง กะริตวาอะคาอะโสโกสุคะ

ติคุณากะโร ดั่งนี้ โยราชะวะโร อันว่าพญาตนประเสริฐผู้ใด อับปะมะโต อัน

หากประมาณบ่ได้ หาชะเน ในคนอันมาก เตสะยิ ก่อหื้อยินดี โสราชะวะโล 

อันว่าพญาตนผะเสริฐนั้น กะริตวา กระท�ำแล้ว ธาตุปุชัง ยังอันปูจาธาตุ วิปุล

ลัง อันกว้างขวางนักแล พญานั้น คุณากาโร อันกระท�ำคุณมากนักแก่ศาสนา 

อะโสโก อันหาโศกบ่ได้ อะคา ก่อได้ไปสุคติสู่เมืองสวรรค ์

	 แลปฏิสนธิเวสสะนะด้วยก�ำลังเอาปฏิสนธินั้นแล พันธุ์พงศาแห่ง

มหาเถรเจ้าทัง้หลายอนัรกัษาธาตเุจ้าสบืมาแต่มหากัสปะเถรเจ้า หือ้รู้สะกติตะนา

มีกถาดั่งนี้ มหานันโท มหาปัญโญ คุตโตพะหุสุตโตสัททะเสโนจะโสเถโร 

ภัททะธัมมะวิสาระโสโธเยโสนาจะโสธีโร มหันโตสะฆะรักขิโตเวเถโรจะเมธา

วิรักขิตโตธาตุภติกาดั่งนี้ เอเตมหาเถโร อันมหาเถรเจ้าท้ังหลายนั้น ธาต ุ

รักขิโต อันรักษาธาตุเจ้า ธาตุภัตติตักกา อันอุปัฏฐากธาตุเจ้า ภะวันติ ก่มี

ปรมัปราด้วยสบืสายมา อติ ิดัง่นี ้มหานนัโทเถรเจ้า มหาปัญญา มปีระหยาอนัมาก 

จันทะคุตโต คือว่ามหาเถรจันทะคุตตะเจ้า พุหุสุตโต อันประกอบด้วยธัมม์อัน

มาก ภัททะเสโน คือมหาภัททะเถรเจ้านั้นก่ดี โสเถโร อันว่ามหาเถรภัททะ 

เถรเจ้านั้น ภัททะธรรมะวิสาระโท อันมหาเถรจันทะคุตตะเจ้า

	 พุหุสุตโต อันมีประหยาองอาจด้วยธัมม์แลงามนัก ไชยยะเสโนจะริ 

มหาเถรไชยเสนก่ดีโสชะยะเถโร อันว่าไชยะเถรเจ้านั้น ธิโร มีประหยาอันมั่น

นัก มหันโต สังฆะรักขิตโตคะ สังฆะรักขิตะเจ้าก่ดี เทวะเถรเจ้าก่ดี เมธาว ี

อันมีประหยาอันเล๊ิกนักนั้นก่ดี ก่สืบปรัมปรามาแห่งท้าวพญาทั้งหลายอันมา 

บ�ำเริญธาตุเจ้านั้น หื้อรู้สันนี้ อุปราชะมหานาโคยัฏฐายะกะมะหะพะโยโคภะโย 

มหาปะโญกากะวะโน จะวิริวา เอเวเถราชาจะปุญญะวันตาสุมะนะสาธาตุ

ปรัมปรานิธาตุสุโกวิทากัสสะปะหูหิเถระรานังปรัมปรานัง อิวาคัตตะมหา

นาคา ทีปะฬะโตยะวะติสสัมมะสาคะตา ดั่งนี้ เอเตราชาโน อันว่าท้าวพญา

ท้ังหลายนั้น ธาตุภัตติตักกา มักว่านลาฏธาตุ อุปัฏฐากา อันเป็นอุปัฏฐากธาตุ

ดูกหน้าผากพระพุทธเจ้าเรานี้ ปะรัมปะ สืบกันมา เถระสันธิวะเสนะ ด้วย

สามารถติดเนื่องกับด้วยมหาเถรเจ้ามา ทะถะกะ 

	 เราเพิงรู้ด่ังน้ี อุปปะราชามหานาโคคิอุปปะนาคะมะหาราชะ ก่ดี 

ยัฏฐะละกะมหาพะโร คือยะฏะระลูกผู้มีก�ำลังมาก โคธาอะภะโย คือพญาโคธา 

ภะยะมหาปัญโญ มีประหยาอันมาก กากะวัณณะวะ คือพระกากะวัณณะ 

ติสสะก่ดี วิริยา ว่าอ้ันมีเพียรมาก เอเตเถระ อันว่ามหาเถรเจ้าทั้งหลายนั้นก่ดี 

เอเตราชาโนจะ อันว่าท้าวพญาทั้งหลายนั้นก่ดี ปุญญะวันโต เทียรย่อมมีบุญ

ทกุตน สมุะนสัสา มใีจก่ย่อมงามทกุตน ธาตปุรัมปรานติา ก่น�ำเอาธาตุ สโุกวทิา 

เทียรย่อมฉลาดในธาตุเจ้าด้วยใจอันใส อาคะโต ก่มา อิธะ ในลังกาทีปนี ้

ปรัมปรายะด้วยสืบสืบกันมา กัสปะภูติเถระนัง มักว่ามหากัสปะเถรเจ้าเป็น

ประธาน ราชาโน อันว่าท้าวพญาทั้งหลาย อุปปะคะตา มักว่า อนุปะฏิปะติยะ

อาคะตา ก่มาด้วยล�ำดับ มหานาคา ทิปัฏฐะโต แต่พญามหานาคะอันอยู่ลังกา

ทีป ยาวติสสะ ต่อเท้าเถิงพญากากะวัณะติสสะนี้แท้ไส้ พญากากะวัณณะ 

ติสสะอันชาวเมืองทั้งหลายหากกางเสตฉัตรเป็นพญาเสี้ยงกาละนานพอดี

	 ยังมีมหาเถรเจ้าตนนึ่งชื่อ จุฬะปิณฑะปาตะติสสะเถร อันเป็นพี่นาง

อัคคะมเหสีแห่งพญาชื่อว่า นางโสมะเทวีนั้น เจ้าไทเล็งดูอายุสังขารแห่งพญาดู

บ่นานเท่าใด เจ้าไทจิ่งเข้าไปจารจากับด้วยพญาว่า ดูกรามหาราชะ นลาฏธาตุ

เจ้าอันท่านหากบ�ำเริญมานี้นา ได้ยินว่าพระพุทธเจ้าเราหากได้ท�ำนวายไว้ว่า 

มหาราชะเจ้าจักได้ฐะปันนาไว้ในท่ีภายบนแห่งสร้อกน�้ำอันชื่อวรภัสสะอันมีที่

ใกล้มหาสระอนัชือ่เสรอัุนมทีสิสะหนใต้แห่งวาลุคงัคานัน้ พระก่มาเข้าสมัมะปัตติ 

ในที่น้ันว่าอ้ันนา เหตุดั่งนั้นมหาราชะจุ ่งกระท�ำใส่ใจดูอย่าได้นานเทอะ 

มหาเถรเจ้าจิ่งเทศนาเป็นโอวาทานุสาสิณีแก่พญาเป็นกถาดั่งนี้ ยัสมาหิชีวิตตัง 

นามะอับปะปุพพะละกุบปะมะวะสมาหิปะกิดโตโปโสกาไรยยังปุญญะสะทา 

ดั่งนี้ ดูรามหาราช ชีวิตทัง อันว่าชีวิต สัตตานัง แห่งสัตว์ทั้งหลาย อับปังเป็น

อันน้อยนัก

	 บุพพะละกุบปะมัง อุปมาดั่งต่อมน�้ำนั้นแล ยัสมา เหตุสันใด ตัสมา 

เหตุดั่งอั้น โปสะโส อันว่าผู้ชาย ปะปัณฑิโต มีประหยา การัยยะเอวะ ควร

กระท�ำบุญยังบุญแล เมื่อนั้น พญาได้ยินค�ำมหาเถรเจ้านั้นก่ห้ือลูกตนผู้ช่ือว่า

ทุฏฐะคามณีอยู่รักษาเมือง แล้วเอาหมู่ริพลอันไปอยู่ที่นั้นแล้ว ก่หื้อช�ำระที่นั้น

แล้ว หื้อราบเพียงดีแล้ว อินตาธิราชก่หื้อวิสุกัมมะเทวบุตร๑ ลงมาเนรมิตดินละ

อึดไว้แก่พญา พญาก่เรียกช่างทั้งหลายเป็นต้นว่าดินละอึดมาพิจารณาดินละอึด

เป็นอันรีบดีหลีห้ันแล กิจจะในที่นั้นเป็นอันพร้อมกันแห่งคนและเทวดาอินตา

พรหมครุฑนาค มีต้นว่า ท่านสุมนะนาคะราชะแล คันธัพพะทั้งหลายเป็นอัน

มากนักกับหมู่มหาเถรเจ้าทั้งหลาย ก่มากนักในวันอุโปสถะ คือเป็งแห่งเดือน 

วิสาขาจักเป็งน้ัน พญาจิ่งจากับด้วยมหาเถรเจ้าท้ังหลายว่า ในวันพูกนี้เดือน 

วิสาขาเป็งแล้ว เราทั้งหลายพร้อมกันฐะปันนานลาฏธาตุเจ้าควรชะแล

	 มหาเถรเจ้าทั้งหลายขานค�ำพญาว่า ดูรามหาราชะควรชะแล เดือน 

วิสาขาเป็งนี้ก่หากเป็นวันอันเกิดแห่งพระพุทธเจ้าเราแท้นา พญาจิ่งเลือกเอา

ช่างทั้งหลายห้าคน คือว่า จะระเทโว ๑ ปุสสะเทโว ๑ สังโข ๑ วิตะโข ๑ ปุสสะ

เทวา ๑ เขาทั้งหลายห้าคนหื้อกระท�ำมังคละแก่เขาเป็นดั่งเหล้นมหรสพน้ันแล 

พ้อยหื้อประดับหมู่เสนาประดับด้วยอลังการทุกคน พั่นตนพญาก่ประดับตนห้ือ

บริสุทธิ์ก่หื้อแต่งมังคะละวิจิตราแล้วก่ปูจาภิกขุสังฆะด้วยคันธมาลาดวงดอก 

แล้วพญาก่กระท�ำประทักขิณะสามรอบ แล้วก่นบด้วยสิระสาสักกัจจะคารวะ

แล้วก่เรียกช่างห้าคนเข้าไปในกลางสนามแล้วพ้อยหื้ออามาตย์สมมุติเป็น

มังคละนั้น หื้อถือค้อนอันรจนาด้วยแก้วยายอยู่รอดชุด้านหั้นแล กันว่าแต่ง 

บวัระมวลแล้วชุช่างทัง้หลายห้าคนนัน้ก่จิง่เอาดินละอดึสร้างเพ่ือเป็นรากมหาเจติยะ 

เจ้าในอันประกอบด้วยปาทะสายานักขัตฤกษ์อันอะปะรัคคะโชคสิทธิโยค 

๑	 วิษณุกรรมเทวบุตร

๒	 นวดดิน
๓	 พระจันทร์เสวยโรหิณีฤกษ์

เกตุตรียางค์นวางค์อันถูกลักขณะอันเป็นมังคละน้ันแล

	 แผ่นดินหลวงอันหนาได้สองแสนสี่หมื่นโยชน์ก่รู้เป็นอันร้องครางด้วย

เสียงอันพรึสสะเพิงกลัวเส้นขนลุกก่มีวันน้ันแล อันว่าคนและเทวดาอินตา

พรหมนาคครุฑกุมภัณฑ์และนาคท้ังหลายเขาก่เหนี่ยน๒ ดินหื้อเป็นเบิกหื้อพอ

แลวันก่อรากขึ้นประมาณสามช้ันแล้ว ก่ห้ือบอกแก่เจ้าภิกขุสังฆะทั้งหลาย จุ่ง

หื้อเจ้าสามเณรสองตน ตนนึ่งชื่อว่า จุนทะ แล อุตระ นั้นหื้อไปเอาหินอันมี

วรรณะด่ังเมฆะ อันมีในป่าไม้หิมพานต์มาเลินห้ือเป็นพื้น แล้วพ้อยห้ือเอาหิน

สิลาแลงเป็นต้นส่ีด้านแล้วเอาธาตุคัภพะลงตั้งแล้วเอาหินก้อนนึ่งง�ำภายบนแล 

พญาก่หือ้เอาค�ำยงัเล่มออกมาตมีนี�ำ้หนกัพนันึง่ หือ้ช่างมาพจิารณาเป็นดินละอดึ 

กว้างศอกยาวคืบหนาสี่นิ้วมือขวาง น�้ำหนักหื้อพอสี่พันพอหุ้มธาตุคัภพะนอก

หินนั้นแล้ว หื้อพิจารณารูปโพธิสัตว์ใน ๕๐๐ ช่ือว่า รูปเขาสัตตะระปริภัณฑะ 

รูปป่าหิมพานต์รูปทีปทั้งสี่ มีทีปน้อยสองพันทีป รูปจักรวาลรูปพระพุทธเจ้าตน

น่ึง ต้ังอยู่เหนือเขาสิเนโร

	 แล้วแต่งเครื่องปูจาพร้อมชุอัน สมมาธาตุเจ้าหั้นแล แล้วจ่ิงจารจา

กับด้วยมหาเถรเจ้าทั้งหลายว่าสันนี้ ข้าแห่งมหาเถรเจ้า ว่ากิจจะอันฐะปันนา

ธาตุเจ้า ข้าแต่งแล้วบัวรมวลชุอันแล้ว ในวันพูกนี้ พระจันทร์จาระจาโรหิณีระ

แล๓ ฐะปันนาธาตุเจ้าควรชะแล เจ้ากูทั้งหลายพ้อยพิจารณาหื้อได้ เกสาธาตุ

มาฐะปันนาด้วยเทอะ เมื่อนั้นเจ้าทั้งหลายก่ไว้ภาระแก่มหาติสสะเถรเจ้าหั้นแล 

เม่ือนั้นมหาติสสะเถรเจ้าก่รับเอาปฏิญาว่าดีแล ค�ำปรารถนามหาราชมีเราก่จัก

พิจารณาหื้อแล้วชะแล เจ้าไทจิ่งเรียกเจ้าสิมพะลีอันเป็นสัทธิวิหาริกะแห่งตนเจ้า 

จ่ิงจารจาว่า ดูราอาวุโส พญานาคตัวนึ่ง ชื่อไชยยะเสนา มันอยู่ในเมืองนาคอัน

ช่ือว่าภูมินทร์ห้ันแล เกสาธาตุเจ้า อันพ่อค้าสองคนปี้น้อง คือว่า ตะปุสสะและ

ภะริกะ หากได้แก่พระพุทธเจ้าอยู่แทบเก๊าไม้ราชายัตตะนะวันนั้นนา ยังแก่

พญานาคบัดนี้แล

	 ท่านจุ่งไปเอามาหื้อแก่พญาเทอะ เจ้าสิมพะลีรับเอาค�ำอุปัชฌายะตน

ว่าสาธุภันเตนั้นแล้ว ก่ไปด้วยริทธีแห่งตนห้ันแล ถัดนั้นพญาก่ห้ือข่าวสาร 

เมือบอกแก่นางอัคมเหสีกับทั้งหลานตนแล กับทั้งท้าวพญาอันมีแล เทศนายัง

มูลศาสนาผูก ๑๔ ก่สมเร็จเสด็จแล้วเท่านี้ก่อนแล 

	 เสด็จแล้วยามตูดจะดาก่แล้วแลนายเหย ข้าเขียนลายมือข้าบ่งามบ่ดี

ไหนแล พอรู้จักทั้งนั้นแล มูลศาสนาผูก ๑๔ จุลศักราชได้ ๑๑๘๗ ตัว ปีดับเล้า 

สน�ำกัมโพชภสิยัไทภาษาว่า เดอืน ๑๑ ออก ๑๑ ค�ำ่ว่าได้วนัจันทร์แล้วยามตดูแล

